
Повик #10/2020 за графички дизајн на E-билтен на МАЗЗ
„Македонска асоцијација на земјоделски задруги“ - (MAЗЗ) е организација што ја консолидира работата на земјоделските задруги и нивните членови за постигнување на нивните индивидуални и заемни права и интереси на модерен и демократски начин и придонесува за развој на одржливо земјоделство и квалитет на животот. Целта на организацијата е да ги заштити економските, социјалните и културните интереси на задругите и да работи на подобрување на условите на производствениот пазар.

Повикот за ангажирање на 1 консултант за графички дизајн на Е-билтенот на MAЗЗ, се објавува во рамките на Институционалниот грант на МАЗЗ и истиот е дел од активностите предвидени во Годишниот план за работа на организацијата кој е поддржан од Цивика мобилитас. Цивика мобилитас е програма на Швајцарската агенција за развој и соработка (СДЦ) за поддршка на граѓанското општество во Македонија, која ја спроведуваат НИРАС од Данска, Македонскиот центар за меѓународна соработка (МЦМС) и ФЦГ од Шведска. Целта на програмата е општествените промени во Северна Македонија да бидат поттикнати од силен граѓански сектор, активни граѓани и добра соработка со властите, што резултира со потранспарентно, поотчетно и социјално-инклузивно управување како на централно, така и на локално ниво. 
Опис на ангажманот

Обврска на експертот (понудувачот) е да ги обезбедува следниве услуги:

• Испорака на најмалку 2 (две) предложени решенија за графички дизајн по Е-билтен;

• Корекции според дадени насоки и рокови дефинирани од клиентот;

• Подготовка на шест (6) е-билтени заклучно до 30.06.2020 година.

Потребни квалификации на експертот:

• Претходно искуство во графички дизајн и развој на дизајн, за книги, билтени, инфо графика итн.

Понудата треба да содржи техничка и финансиска понуда.

Техничката понуда треба да содржи портфолио на релевантни проекти развиени од предложениот експерт во изминатиот период, опис во табеларен формат, вклучително и врски од развиени е-билтени; слики и / или документи од претходните дизајни.

Критериуми за избор на експерт:

• Искуство и број на обуки одржани во оваа област;

• Финансиска понуда.
Процес на аплицирање
Сите заинтересирани кандидати можат да се пријават најдоцна до 25.11.2020, до 16:00 часот на е-пошта mazz@mazz.mk со предмет: Апликација за повик # 10/2020 Е-билтен. Од апликантите се бара да ги достават следниве документи:

• Портфолио;

• Финансиската понуда треба да биде изразена во вкупен бруто износ по Е-билтен (вкупно 6 билтени) во македонски денари со вклучен персонален данок на доход (доколку понудувачот е физичко лице) или вкупниот износ во македонски денари без ДДВ (доколку понудувачот е правно лице).

Изборот на најповолен понудувач ќе се изврши според принципот „најдобра вредност за парите“. Критериумите за квалитет ќе вклучуваат претходни проекти и искуство засновано врз портфолиото на понудувачот.

Право на учество имаат сите заинтересирани понудувачи - физички и правни лица кои имаат искуство во развој и дизајнирање на електронски билтени.

MAЗЗ го задржува правото да не избере ниту еден кандидат на овој повик, во случај дека добиените понуди не одговараат на потребниот квалитет.

Клиентот ќе му плати на избраниот снабдувач на следниов начин: 100% во рок од 5 дена по испораката на крајниот производ, т.е. изработена, дизајнирана и одобрена верзија на Е-билтенот.

